
గాయంబులై రుధిరధారాతరంగంబులైన తురంగంబులును రథ్యంబులు

వధ్యంబులై హతాంగంబులైన శతాంగంబులును, కపాలంబులు

విపాలంబులై గదాహతులైన పదాతులును, రదంబులు పదంబులు

పగిలి బెరిగె లయ్యును, పాఱులు కృపాణులు తునిసి తుత్తుము ఱయ్యును,

ఉరంబులు శిరంబులు చీలి చిద్రువ లయ్యును, మర్మంబులు చర్మంబులు

వీడి వికలంబు లయ్యును, వెన్నులు చన్నులు వ్రేల దూలియును,

ప్రక్కలు డొక్కలు గూలి వ్రాలియును, వీనులు జానులు నొచ్చి

నొగిలియును, నేత్రంబులు గాత్రంబులు కుమిలి కమిలియును,

ఫాలంబులు కపోలంబులు తునిసి సునిసియును, తొడలు మెడలు విరిగి

యొరిగియును, వ్రేళ్లు గోళ్లు మడసి గెడసియును, అపరిమితరక్త

ధారాసిక్తంబైన సంగరాంగణం బతిఘోరంబై యుండె నప్పుడు.

		 ఈ పేజీలో చివరి మార్పు 20 జూలై 2021న 08:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

